
Transcription du poeme

Texte

Pleurez joyeuses amourettes,
Pleurez caresses joliettes,
Pleurez tous hommes de plaisir,
Puis que mort a 0zé saisir
Le Moyneau de ma Damoyselle,

Qui fut tout le passetemps d’elle,
Je dy le Moyneau qu’elle¢ aymoit,
Et plus que soymesme estimoit
Car il estoit doux & joyeux,

Et si le cognoissoit trop mieux,
Que la fille ne fait sa mere.

I1 estoit de telle maniere,

Que jamais il ne se bongeoit [[bougeoit]]
De son giron ou il logeoit :
{H6v}Mais volletant a I’environ
De la belle & de son giron,

Il alloit pipiant sans cesse

Apres sa treschere maistresse.
Mais apres sa mort inhumaine
Maintenant va & se pourmaine
Par celle tenebreuse voye,

Dont jamais nul on ne r'envoye.
Maudites soyez vous tenebres
Des enfers tristes & funebres,
Qui par trop grande cruauté
Ravissez toute grand’ beauté,
Osté m’avez le gay Moyneau,
Qui sur tous autres estoit beau.
O le grand tort que m’avez fait !
D’avoir pris oyseau si parfait,

Et ravy en si peu de temps

De m’amye le passetemps,

Dont elle a taint, par grand’ douleur,
Ses clers yeux de rouge couleur.

